
«Silvan ha gia. E ti?»
Di da dumbraziun uffizial ils 16­06­2016

� (lr) La dumbraziun da las Ruman­
tschas e dals Rumantschs va en la se­
gunda runda. Ils 16­06­2016 ha lieu il di 
da dumbraziun uffizial en las regiuns 
rumantschas. Per questa occurrenza 
ha la Lia Rumantscha (LR) producì in 
filmin che duai animar in e scadin da 
sa registrar. Mintgina e mintgin che sa 
senta sco Rumantscha u Rumantsch duai 
sa registrar. Il motiv per l’appel è il fatg 
ch’igl è difficil d’eruir il dumber precis da 
las persunas che discurran e che chape­
schan rumantsch. Las indicaziuns varie­
schan fermamain e per part n’èn ellas 
betg pli actualas. La LR vul sa metter en 
contact cun tantas persunas sco pussaivel 
che s’identifitgeschan cun il rumantsch, 
animar la glieud da mussar colur per lur 
lingua e da sviluppar ina luschezza mo­
desta per quella.

Suenter diversas preschientschas a fie­
ras ed autras occurrenzas localas, nua che 
la populaziun ha gì la pussaivladad da sa 
registrar, organisescha la LR in di da 
dumbraziun uffizial en las regiuns ru­
mantschas, numnadamain gievgia, ils 
16­06­2016. L’acziun ha lieu a partir da 
las 08.30 fin la saira en 12 differentas 
vischnancas (vesair fanestra). Ils promo­
turs regiunals da la LR servan café e sa 
legran sin buns discurs persunals ed im­
puls.

Silvan, Frédéric ed 
Alfred han gia. E ti?

Tenor il dumbrader sin www.liaruman­
tscha.ch èn sa registrads passa 4680 Ru­
mantschas e Rumantschs. Per far attent a 
l’acziun e per animar la glieud da sa regi­
strar ha la LR publitgà las davosas emnas 
purtrets da persunas fictivas che din 
ch’ellas «hajan gia» e che tschentan la du­

monda «E ti?». Er il bostger Silvan, il ma­
nischunz d’auto da posta Alfred e Frédé­
ric che lavura sin banca han gia dà ina 
vusch a lur lingua. Ulteriuras figuras che 

han fatg il medem ves’ins en in videoclip 
che la LR ha producì en connex cun l’ac­
ziun. Il filmin pon ins guardar sin la pa­
gina­web da la LR.

Las uras ed ils lieus nua ch’ins ha la chaschun 
d’entupar ils promoturs regiunals da la LR ils 
16­06­2016 èn publitgads sin la pagina www.
liarumantscha.ch. Il filmin pon ins medema­
main guardar là.

08.30–10.00: Sedrun, 
Tgèsa communala

09.00–10.00: Andeer, 
las flausas

10.00–11.30: Segl Maria, 
plazza communala

10.00–11.30: Ardez, 
Furnaria Cafè la Carsuot

13.30–15.00: Vella, 
casa communala

10.30–11.30: Maton,
 Ustaria Muntsulej

14.00–15.30: Puntraschigna, 
sper la Via Maistra

14.00 – 15.30: Müstair, 
Cafè Grava

13.30–15.00: Vella, 
 casa communala

13.30–14.30: Casti, staziun

16.00–17.30: Glion, Plazza Cumin 15.00–16.00: Savognin, posta

Program dals 16­06­2016

Quels ed ulteriurs 
purtrets da figuras 
fictivas ves’ins en 

il videoclip sin 
www.liaruman­

tscha.ch.

